Аб рабоце аддзела загса Віцебскага раённага выканаўчага камітэта ў 2021 годзе
 Аддзел запісу актаў грамадзянскага стану Віцебскага раённага выканаўчага камітэта (далей - аддзел загса райвыканкама) у адпаведнасці з заканадаўствам Рэспублікі Беларусь утвораны Віцебскім раённым выканаўчым камітэтам, з'яўляецца яго структурным падраздзяленнем і ўваходзіць у сістэму Міністэрства юстыцыі Рэспублікі Беларусь. 
Па агульных пытаннях сваёй дзейнасці аддзел загса падпарадкоўваецца Віцебскаму раённаму выканаўчаму камітэту, а па пытаннях рэалізацыі дзяржаўнай палітыкі ў сферы юстыцыі: Галоўнаму ўпраўленню юстыцыі Віцебскага абласнога выканаўчага камітэта і Міністэрству юстыцыі Рэспублікі Беларусь. 
У аддзеле загса райвыканкама працуюць два чалавекі: начальнік і галоўны спецыяліст. 
Асноўныя задачы аддзела запісу актаў грамадзянскага стану - правільная, поўная і своечасовая рэгістрацыя актаў грамадзянскага стану ў адпаведнасці з заканадаўствам Рэспублікі Беларусь аб шлюбе і сям'і ў мэтах абароны асабістых немаёмасных і маёмасных правоў грамадзян, у дзяржаўных і грамадскіх інтарэсах; папулярызацыя новых грамадзянскіх абрадаў урачыстай рэгістрацыі шлюбу і нараджэння дзіцяці, у тым ліку беларускіх народных абрадаў, накіраваных на ўмацаванне сям'і; прававая асвета насельніцтва па пытаннях заканадаўства Рэспублікі Беларусь аб шлюбе і сям'і і парадку рэгістрацыі актаў грамадзянскага стану. 
У 2021 годзе па Віцебскім раёне органамі загса складзена 1378 запісаў актаў грамадзянскага стану, што на 182 запісы больш, чым у 2020 годзе (з іх 925 учынена аддзелам загса райвыканкама). 
Выдадзена даведак, якія змяшчаюць звесткі з запісаў актаў грамадзянскага стану - 1214, з іх па заявах грамадзян - 818, па запытах устаноў і арганізацый - 396, даведак аб адсутнасці запісу акта аб заключэнні шлюбу - 56 (па заявах грамадзян-53, арганізацый-3). 
 У 2021 годзе аддзелам загса райвыканкама ўсяго зарэгістравана 290 шлюбаў, што на 137 больш, чым у 2021 годзе, з іх 32 шлюбы з замежнымі грамадзянамі: з грамадзянамі Расійскай Федэрацыі-23, Рэспублікі Малдова-1, Украіны-2, Азербайджанскай Рэспублікі-1, Федэратыўнай Рэспублікі Германія-1, Латвійскай Рэспублікі-1, Рэспублікі Кыргызстан-1, Іарданскага Хашыміцкага Каралеўства-1, Дзяржавы Ізраіль-1. 
Аддзелам загса райвыканкама праведзена 93 рэгістрацыі ў зале ўрачыстых абрадаў аддзела загса і 19 выязных рэгістрацый заключэння шлюбу: на фазендзе "Мікалаева", размешчанай у Віцебскім раёне в. Друкава-6, у кафэ «Ганна» у в. Доўжа-4, у прыватным прадпрыемстве «Закальцова-Люкс» 89 км аўтадарогі Расійская Федэрацыя -Віцебск-Гомель-мяжа Украіны-9. 
Сельвыканкамамі ў 2021 годзе праведзена 14 выязных рэгістрацый заключэння шлюбу (Варонаўскім - 4 рэгістрацыі ў прыватнае прадпрыемства «Закальцова-Люкс» 89 км аўтадарогі Расійская Федэрацыя -Віцебск- Гомель-мяжа Украіны, Мазалаўскім - 1 выязная ў кафэ «Ганна» у в.Доўжа, Бабініцкім – 9 у папраўчую ўстанову ў пас. Віцьба Віцебскага раёна). 
У 2021 годзе аддзелам загса райвыканкама спагнана дзяржаўнай пошліны 17632 рублёў і аказана дадатковых платных паслуг на суму - 4788,8 рублёў. Сельскімі выканаўчымі камітэтамі Віцебскага раёна спагнана дзяржаўнай пошліны 2987 рублёў і аказана дадатковых платных паслуг на суму - 595,3 рублёў. 
На беларускай мове аддзелам загса райвыканкама праведзена 2 рэгістрацыі, рэгістрацый нараджэння на беларускай мове- не праводзілася; сельвыканкамамі праведзена 6 рэгістрацый заключэння шлюбу на беларускай мове. 
Супрацоўнікі аддзела загса ў дату паліндром- 12 лютага 2021 г. правялі 5 урачыстых рэгістрацый заключэння шлюбу з цікавай фотасесіяй маладых (кожная пара фатаграфавалася ў фотарамцы ў выглядзе вялікага сэрца з ружаў), далей на працягу ўсяго года гэты атрыбут выкарыстоўваўся для фотасесіі маладых. 
У маі 2021 г. удзельнічалі у рэспубліканскай акцыі «Мая сям'я - мая краіна», арганізаваны і праведзены віншаванні маладой шматдзетнай сям'і, ушанаванне сямейнай дынастыі праведзена Акцябрскім сельвыканкамам. У Дзень сям'і старшыня Віцебскага раённага выканаўчага камітэта Генадзій Сабыніч павіншаваў са святам мужа і жонку, у якіх уся працоўная дзейнасць прайшла ў Віцебскім раёне і стаж іх сямейнага жыцця склаў 40 гадоў. 
Сумесна з Грамадскім аб'яднаннем "Беларускі рэспубліканскі саюз моладзі" праведзены рэгістрацыі нараджэння з уручэннем падарункаў маладым бацькам і нованароджаным у Дзень абароны дзяцей, напярэдадні Дня Незалежнасці Рэспублікі Беларусь з уручэннем традыцыйнай вышыванкі. Таксама напярэдадні Дня незалежнасці праведзена ўрачыстая рэгістрацыя заключэння шлюбу з выкарыстаннем беларускай народнай традыцыі (выкарыстанне ручніка). Напярэдадні Дня маці ўручана пасведчанне аб нараджэнні шматдзетнай маці ў зале ўрачыстых абрадаў, уручаны сімвалічныя падарункі.
У кабінетах прыёму грамадзян у аддзеле загса райвыканкама аформлены выставы фатаграфій аб праведзеных рэгістрацыях заключэння шлюбу і рэгістрацыі нараджэння ва ўрачыстай абстаноўцы ў зале ўрачыстых абрадаў. Атрымлівае папулярнасць паслуга па ўрачыстай рэгістрацыі нараджэння дзіцяці у зале ўрачыстых абрадаў аддзела загса. 
Папулярныя жаночыя імёны ў 2021 годзе: «Сафія», «Мілана», «Ева», «Лізавета», «Ксенія», мужчынскія: «Арцём», «Ягор», «Міхаіл», «Дзмітрый», «Мікіта», падвойныя імёны не прысвойваліся.
Рэдкія жаночыя імёны "Эла", "Эльвіра", "Яна", "Мія", "Караліна", мужчынскія: "Эдгар", "Расціслаў", "Раян", "Прохар", "Радамір".
